                                   






Тиркеме 

Кылмышка шектүүлөрдү, айыпталуучуларды камакта кармоого 

тоскоол болгон оор оорулардын

тизмеси

Кылмышка шектүүлөрдү, айыпталуучуларды камакта кармоого тоскоол болгон оор оорулардын тизмесине төмөнкүлөр кирет:

1. Кургак учуктун төмөнкү түрлөрү жана формалары:

- ички органдардын амилоидозу менен күчөп кеткен омуртка, жоон сөөктөрдүн жана муундардын кургак учугу, заара чыгаруучу жолдордун өз алдынча процесси жана терминалдык стадияда эмгекке жарамдуулугун толук жана туруксуз жоготуу менен коштолгон бөйрөктүн өнөкөт жетишсиздиги аркылуу күчөп кеткен бөйрөктүн эки тараптуу көңдөйлүү кургак учугу;

- көп жана кеңири дарыга көнгөн дарылануунун жагымсыз бүтүшү жана  III даражадагы өпкө-жүрөктүн жетишсиздиги менен коштолгон кургак учук. 

2. Шишиктердин төмөнкү түрлөрү:

- Tumor Nodus Metástasis эл аралык классификациясы боюнча                  4-клиникалык топтогу бардык залалдуу шишиктердин IV стадиясы;
- дарылоодон натыйжа болбой кыймыл, сезүү жана вегетативдик-трофикалык функциялары ачык эле бузулуу менен тез өсүп бараткан көздүн жана анын алдынын, мээнин, жүлүндүн, баш сөөк-мээ нервдеринин залалдуу шишиктери.

Клиникалык диагноз  гистологиялык же цитологиялык изилдөө менен ырасталат; биопсия алуу мүмкүнчүлүгү болбогон учурда клиникалык-лабораториялык изилдөөлөр жүргүзүлөт жана саламаттык сактоо уюмунун адисинин кеңеши алынат;

- лимфопролиферативдүү оорулар (күчөп кеткен стадиялары); 

- миелопролиферативдүү оорулар (күчөп кеткен стадиялары);

- курч лейкоз (бардык формалары);
- оор жана өтө оор даражадагы апластикалык аз кандуулук;

- IV даражадагы оорлошуу,  сөөк-муун системасынын айкын жабыркашы менен коштолгон оор даражадагы гемофилия.

Клиникалык диагноз миелограмманын, трепанобиопсиянын жана иммунофенотиптөөнүн маалыматтары боюнча саламаттык сактоо уюмунун гематологунун корутундусунун негизинде ырасталат.

3.  Эндокриндик системанын ооруларынын төмөнкү түрлөрү:

-  органдардын жабыркашына таасир берген (бөйрөктүн өнөкөт жетишсиздигинин терминалдык стадиясындагы макроангиопатия, ретинопатия, полинейропатия, нефроангиосклероз IV функционалдык класстагы жүрөк кемчилдиги менен, жүрөктүн ишемиялык ооруларынын оор формалары (IV функционалдык класстагы стенокардия, IV функционалдык класстагы жүрөк кемчилдиги, Fontain классификациясы боюнча IV стадиядагы же А.В.Покровскийдин классификациясы боюнча IV стадиядагы  буттун  артериясынын  ичкериши) 1 жана 2-типтеги кант диабети;

 -  кескин оорлошкон Иценко-Кушинг синдрому: жиликтердин же омуртканын патологиялык сынышы; булчуңдардын атрофиясы; IV функционалдык класстагы жүрөк кемчилдиги менен кардиомиопатия; буту-колдун кыймылынын эки же андан көп бузулуусу менен мээдеги кан айлануунун бузулуусу;

- кахексия стадиясындагы гипофизардык жетишсиздик (Симмондс оорусу);

- IV функционалдык класстагы жүрөк кемчилдиги, тиретоксиялык жүрөк менен оорлошкон диффуздук уулуу богок (оор агымы).

4. Оорулууга өзүнүн кыймыл-аракеттерин же аларды башкаруунун анык мүнөзүн жана коомдук коркунучун сезүүгө мүмкүндүк бербеген туруктуу оор же улам күчөп туруучу ооруксунткан көрүнүштөр менен коштолгон (өнөкөт психоз жана кем акылдык)  өнөкөт жана создуккан психикалык бузулуулар.

5. Нерв системасынын жана сезүү органдарынын ооруларынын төмөнкү түрлөрү:

- мээнин инсульту жана инфаркты, мээнин жабыркашы туруктуу ачык байкалган цереброваскулярдык оорулар (геми-, параплегиялар; терең геми-парапарездер; мейкиндикте жана убакытта багыттын бузулушу, акинеттик-ригиддик синдром);

-  туруктуу бузулуу функциялары менен жүлүндүн инфаркты (сезгичтиктин жайылган бузулуусу, жамбаш органдарынын функцияларынын бузулуусу менен коштолгон шал оорулары);

- аныкталган диагноздо алгачкы (жаракатсыз) субарахноидалдык жана мээ ичине кан куюлуулар;

- кыймылдын бир топ көрүнгөн жана кескин көрүнгөн бузулуулары менен коштолгон баш сөөк мээ жаракаттары;

-  кыймылдын бир топ жана кескин көрүнгөн бузулуулары менен коштолгон жүлүндүн жаракаттары;

- четки нерв системасынын (кыймылдын бир топ жана кескин көрүнгөн бузулуулары менен коштолгон ийин чатышынын, бел-куймулчак чатышынын, жамбаш сөөктүн) жаракаттары;

- кыймыл-аракеттин одоно бузулусу менен коштолгон мээнин спастикалык шал оорусу;  

- функциянын терең туруктуу бузулушу жана процесстин ылдамдаган агымы менен мээнин жана жүлүндүн органикалык жабыркашы менен коштолгон борбордук нерв системасынын инфекциялык демиелинизациялоочу оорулары (оор шал оорулары, жайылган сезгичтиктин бузулушу, жамбаш органдарынын функцияларынын бузулушу, трофикалык бузулуу менен коштолгон терең кесип алуулар; ачык байкалган акинеттик-ригиддик синдром);

- 2-3-даражадагы оордуктагы түрдүү клиникалык типтердин күчөп бараткан булчуң дистрофиялары;

-  энцефалит, миелит жана энцефаломиелит;

- мээнин жана омуртканын ички абсцесси жана гранулема;

- нейросифилис;

- энөө склероз;

- диффуздук склероз;

- сиригобульбия;

- гепатоцеребралдык дистрофия (гепатолентикулярдык дегенерация; Вильсон-Коновалов оорусу);

- амиотрофикалык каптал склерозу;

- миастения;

- тез-тез кармаган тонико-клиникалык туткак, талма абалы, экинчи ирет кармаган оорлошкон парциалдык туткак менен коштолгон талма;

- эки көздүн азиздиги.

6.  Кан айлануу органдарынын ооруларынын төмөнкү түрлөрү жана формалары:

- IV функционалдык класстагы жүрөк кемчилдиги менен жүрөк оорулары;

- ички органдардын органикалык өзгөрүүлөрү менен коштолгон хирургиялык дарылоого болбой турган конструктивдик жүрөк кабынын сезгениши;

- кардиомегалия жана IV функционалдык класстагы жүрөк кемчилдиги  бар жүрөктүн кийин пайда болгон же тубаса кемтиги;

- III - IV функционалдык класстардагы жүрөк кемчилдиги  менен кардиомиопатия (реструктивдик, дилятациялык, гипертрофиялык кептелме);

- жүрөктүн ыргагынын жана өткөргүчтүгүнүн бузулушунун жашоого коркунуч туудурган формалары;

- жүрөктүн өнөкөт коронардык оорусу, IV функционалдык класстагы туруктуу жүрөк мыкчылуусу, инфарктан кийинки атерсклеротикалык кардиосклероз, анын ичинде өнөкөт аневризма, III - IV функционалдык класстагы жүрөк кемчилдиги, ыргагынын жана өткөргүчтүгүнүн бузулушунун жашоого коркунуч туудурган формасы менен коштолгон коронардык ангиопластика жана коронардык туташтыруу;

- курч коронардык синдром, туруксуз стенокардия, Принцметал стенокардиясы, Q-толкунсуз жана Q-толкундуу миокард инфаркты (абал жакшыргандан кийин карап текшерип көрүү);

-  бута органдарынын жабыркоо белгилери менен III даражадагы гипертониялык оорулар: жүрөктүн – III-IV функционалдык класстагы жүрөк кемчилдиги менен сол карынчасынын гипертрофиясы; бөйрөктүн - өнөкөт бөйрөк кемчилдигинин терминалдык стадиясы; мээнин – инсульту;

- негизги кан тамырлардын жабыркашы менен коштолгон тамырлардын оорусу (гангреналык-некротика стадиядагы экиден кем эмес кол-бут);

- кан тамыр хирургунун кеңешинен кийин бүтөлгөн эндартерииттин оорлошкон формасы (Fontain классификациясы боюнча  III-IV стадиядагы же А.В.Покровскийдин классификациясы боюнча III-IV стадиядагы);  

- кан тамыр хирургунун кеңешинен кийин бүтөлгөн атеросклероздун оорлошкон формасы (Fontain классификациясы боюнча III-IV стадиядагы же А.В.Покровскийдин классификациясы боюнча III-IV стадиядагы);  

- Рейно оорусунун (синдрому) оор жана күчөгөн формалары (кол-бут гангренасы);

- жайылган сепсис менен оорлошуп кеткен күпчөк стадиясындагы эки буттун лимфостазасы;

7. Дем алуу органдарынын ооруларынын төмөнкү түрлөрү жана формалары:

- IV стадиядагы өпкөнүн өнөкөт кептелме дарты (диффуздук пневмосклероз,  өпкөнүн эмфиземасы менен коштолгон өпкөнүн өнөкөт кептелме дарты), анын ичинде декомпенсация стадиясындагы өнөкөт өпкөлүк жүрөк, III даражадагы дем алуу кемчилдиги, IV функционалдык класстагы жүрөк кемчилдиги менен; 

- дарылоого рефрактердүү оор колко муунтмасы;

- колконун кеңейген дарты (оор формалары – жылына 5тен ашык кабылдап туруусу, суткасына какырык 200 мл ашык бөлүнүп чыгуусу жана оорлошкон формалары – III даражадагы дем алуу кемчилдиги менен коштолгон пневмофиброз жана компенсацияланган өпкөлүк жүрөк);

- өпкөнүн  абсцесси (хирургиялык дарылоодон кийинки күбөлөндүрүү);

- өпкө кабынын эмпиемасы (хирургиялык дарылоодон кийинки күбөлөндүрүү);

- III даражадагы дем алуу кемчилдиги жана компенсацияланган стадиядагы өпкөлүк жүрөк (IV функционалдык класстагы жүрөк кемчилдиги) менен оорлошкон түрдүү этиологиядагы пневмокониоз;

- III даражадагы дем алуу кемчилдиги менен коштолгон идиопатикалык фиброздоочу альвеолит;

- саркодиоз: өпкө жагынан – III даражадагы дем алуу кемчилдиги менен өпкөнүн кайталанбас фиброзу; жүрөк жагынан – жүрөктүн ыргагынын жана өткөргүчтүгүнүн бузулушунун жашоого коркунуч туудурган формалары, IV функционалдык класстагы жүрөк кемчилдиги менен өпкөлүк жүрөк;  бөйрөк жагынан – өнөкөт бөйрөк кемчилдигинин терминалдык стадиясы менен оорлошкон учурундагы дарылоого рефрактердүү оор өтүшү; функционалдык жөндөмдөрдүн олуттуу жана анык бузулушу менен коштолгон башка органдардын жана системалардын катуу жабыркашы (нерв системасы, тамак сиңирүү системасы, көз органдары, сөөк-муун системасы, лимфа түйүндөрү);

- III даражадагы дем алуу кемчилдиги менен коштолгон алгачкы эмфизема;

- дайыма респиратордук колдоону талап кылган, анык түнкү гипоксемиясы, өпкө гипертензиясы жана III-IV функционалдык класстагы жүрөк кемчилдиги менен декомпенсация стадиясындагы өпкөлүк жүрөк менен оорлошкон уйку учурунда оор даражадагы дем алуунун бузулушу (уйкунун кептелме демсиздик синдрому менен кошо). 

8. Тамак сиңирүү органдарынын ооруларынын төмөнкү түрлөрү:

- кахексия стадиясындагы сиңирүүнүн (мальабсорбция синдрому) анык бузулуу синдрому менен ичеги, уйку безинин жана ашказан оорулары;

- гиперспленизм, порталдуу гипертензия, III-IV даражадагы боор клеткаларынын кемчилдиги менен коштолгон декомпенсация стадиясындагы  (“Чайлд-пью” боюнча оорлошуу классы) түрдүү этиологиядагы боордун циррозу.

9. Терминалдык стадиядагы өнөкөт бөйрөк кемчилдиги менен бөйрөк оорулары.

10. Туруктуу түрдө жайылган процесс жана терминалдык стадиядагы өнөкөт бөйрөк кемчилдиги менен же III стадиядагы кан айлануу кемчилдиги, же борбордук нерв системасынын туруктуу ачык жабыркашы (геми-, параплегиялар; геми-, парапарездер), же дисфагия, дизартрия менен туурасынан кеткен булчуңдардын жалпы жабыркашы менен коштолгон учурдагы сөөк-булчуң системасынын жана туташтыруучу ткандын ооруларынын төмөнкү түрлөрү:

- IV функционалдык классы менен муун кызыл жүгүрүгү;

- геморрагиялык васкулит: бөйрөктүн жабыркашы - өнөкөт бөйрөк кемчилдигинин терминалдык стадиясы;

- IV функционалдык классы менен сенектентүүчү спондилоартрит (Бехтерев оорусу);

- системалуу канчоо: бөйрөктүн жабыркашы - өнөкөт бөйрөк кемчилдигинин терминалдык стадиясы, борбордук нерв системасынын жабыркашы - ишемиялык инсульт (күчөгөн стадиясы), геморрагиялык инсульт (күчөгөн стадиясы), психомотордук бузулуу; туурасынан кеткен миелит; өпкөнүн жабыркашы - III даражадагы өпкө кемчилдиги; оор гемотологиялык бузулуулар. Катастрофиялык антифосфолипиддик синдром менен системалуу канчоо;

- дерматомиозит: дисфагия, дизартрия жана активдүү дарылоонун фонунда өзүн-өзү тейлөөнү жоготуу менен коштолгон туурасынан кеткен булчуңдардын жалпы жабыркашы; өпкөнүн жабыркашы – III даражадагы өпкө кемчилдиги;

- түйүндүү периартериит: бөйрөктүн жабыркашы – өнөкөт бөйрөк кемчилдигинин терминалдык стадиясы;
- системалуу теринин катууланган даты: өпкөнүн жабыркашы – III даражадагы өпкө кемчилдиги; бөйрөктүн жабыркашы – өнөкөт бөйрөк кемчилдигинин терминалдык стадиясы; жүрөктүн жабыркашы – IV функционалдык класстагы жүрөк кемчилдиги, ыргактык оорлошкон бузулуусу.

11. Подагра: бөйрөк жабыркашы – өнөкөт бөйрөк кемчилдигинин терминалдык стадиясы учурда IV функционалдык класстагы тофус формасы.

12. Анатомиялык дефект: колдун же буттун жогорку ампутациясы, ошондой эле колдун жана бир буттун жогорку ампутацияларынын айкалышы.

